                              Минлебаева Гөлнар Самат кызы
             Чыгар идем урамга...                               

                                   Урамда саф һава,

Тәңкә карлар ява.

Чана алып,тауга 

Йөгерә барча бала.                                                              

Бары мине генә

Чыгармыйлар өйдән,

Шешкән бит тамагым-        

Боз суырган идем.

Бар уколны доктор    

Бергә салмас инде,

Мин чыкканчы тауда

Дуслар калмас инде.

                                                                 Кыш.

      Бөтен дөнья ап-ак кар,

      Бар урам, бар агачлар.

      Нәрсә булган дисезме?

      Кыш килгән, белмисезме?

            Бар җирдә дә тантана

            Бала-чага шатлана.

            Чөнки тиздән бит алар, 

            Чана-чаңгы шуарлар.

      Бик озак көттереп тормас,

     Язы да җитәр.

     Бар дөньяны каплаган кар

     Эреп тә бетәр.

       Минем абыем – диңгезче.

           Армиядә хезмәт итү -

           Ир – егетнең бурычы.

           Илне саклау, безне саклау-

           Ышанычның зурысы.

           Минем абый армиядә

           Балтика  буйларында,

           Ә шулай да аның уе,

           Тик безнең янда гына.

           “Ә мин дельфин күрдем”,- диеп, 

           Хатына язды безгә

           “Авылдашларым, көтегез,

           Кайтып җитәрмен көзгә.

           Мәктәптә мин хыялландым

           Армиягә китәргә һәм 

           Хезмәтемне төгәлләп,

           Тизрәк кайтып җитәргә”.

